
मितिः- २०८२/०२/०५

माननीय विष्णुप्रसाद पौडेलज्यू,
उपप्रधानमन्त्री एवं अर्थमन्त्री,
अर्थ मन्त्रालय,
सिंहदरवार, काठमाडौं ।

	ljifo M jh]6 ;DjGwL ;'emfj k]z ul/Psf] .


	“संघीयतामा सुशासन, सामाजिक सुरक्षा र श्रमको सम्मान-राजनीतिक अधिकार सहितको ट्रेड युनियन अधिकार हाम्रो अभियान” भन्‍ने मूल नाराकासाथ मिति २०८१ माघ ३० देखि फागुन ३ गतेसम्म काठमाडौंमा १२औं महाधिवेशन सम्पन्न गरी संगठनलाई देशव्यापी रुपमा क्रियाशिल बनाउने कार्य गरेको छ ।संगठनले सेवाको सुरक्षा एवं विभिन्न पेसागत समस्यालाई उजागर गर्दै आम जनतासामु पुर्याइने सेवा प्रवाहको प्रभावकारिता तथा व्यवस्थित र मर्यादित ट्रेड युनियन अधिकारको पक्षमा विगत ३५ वर्षदेखि निरन्तर आवाज उठाउँदै आईरहेको कुरा सबैमा सर्वविदीतै छ । सेवा प्रवाह चुस्त र दुरुस्त बनाउन कार्यालयहरुमा कार्यरत जनशक्तिको मनोवल उच्च हुन नितान्त आवश्यक हुन्छ ।जनशक्तिको काम गर्ने मनोवललाई उत्प्रेरित बनाउने माध्यम भनेको सामाजिक सुरक्षाको पक्ष मजवुत हुनुनै हो ।आधा पेट खाएर पुर्ण कार्य सम्पादनको अपेक्षा कदापी गर्न सकिदैन । यस कारण निजामती सेवालाई पूर्ण प्रभावकारी बनाउन आम कर्मचारीको मौद्रिक र गैरमौद्रिक दुवै पाटो सवल हुनु उत्तिकै आवश्यक रहेको छ । उच्च मनोवल सहित कार्यक्षेत्रमा खट्न,सदाचार कायम राख्न र भ्रष्टाचारलाई रोक्न राष्ट्रसेवकहरुले पाउने मौद्रिक सुविधालाई समय सापेक्ष बनाउन अत्यावश्यक छ । यसर्थ आगामी आर्थिक वर्ष २०८२/०८३ को बजेटमा नेपाल निजामती कर्मचारी संगठन, केन्द्रीय कार्य समितिबाट २०८२ जेठ २ गते नेपाल सरकारका संघीय मामिला तथा सामान्य प्रशासन मन्त्रालयका माननीय मन्त्री र सचिवज्यूको उपस्थितिमा ×आगामी वजेटमा कर्मचारीहरुका सवाल तथा घरजग्गा विमा कार्यक्रम" विषयमा छलफल गरी उक्त छलफल कार्यक्रमबाट प्राप्त सुझावहरु समेतका आधारमा तपसिलका विषयहरु आगामी वजेटमा समावेश हुनेछन् भन्ने आशा एवं विश्वास लिएका छौं ।
मौद्रिक पक्ष
1. वर्तमान वजारमूल्य र आवश्यक पर्ने क्यालोरीलाई आधार मान्दा निजामती कर्मचारीको आधारभुत तलवमान रु‍. 38,862.19 कायम गर्नुपर्ने ।
2. हाल कार्यालय सहयोगी र मुख्यसचिव विचको तलव अनुपात १ अनुपात ३.04 रहेको छ ।यस्तो अनुपातलाई देशको आर्थिकका आधारमा क्रमश विस्तार गर्दै पहिलो चरणमा 1 अनुपात 3.5, दोस्रो चरणमा १ अनुपात ४ र तेस्रो चरणमा १ अनुपात ५ को अनुपातमा पुर्र्याउनु पर्ने ।
3. कार्यक्षेत्रमा आफ्नो र आफ्नो परिवारको नाममा घर नहुने कर्मचारीलाई शुरु तलव स्केलको काठमाण्डौ उपत्यका भित्र ९ प्रतिशत, उपत्यका बाहिरका महानगरपालिका र उप-महानगरपालिका भित्र कार्यक्षेत्र हुने कर्मचारीलाई 6.75 प्रतिशत र अन्य क्षेत्रमा काम गर्ने कर्मचारीलाई ४.५ प्रतिशत रकम घरबहाल बापत उपलब्ध गराउने व्यवस्था गर्नुपर्ने ।
4. कर्मचारी र कर्मचारीका परिवारका सदस्यलाई साधारण उपचार गर्नु पर्दाको अवस्थामा प्रतिब्यक्ति वार्षिक रु. २ लाख वा वास्तविक उपचार खर्चमा जुन घटी हुन्छ सोहि वरावरको रकम र कडा रोगको उपचार गर्नु पर्दा रु.३० लाख वा वास्तविक उपचार खर्चमध्ये जुन घटी हुन्छ सोहि वरावरको रकम सिधै अस्पताललाई भुक्तानी हुने गरी उपचार खर्च उपलब्ध गराउने व्यवस्था गर्नुपर्ने ।
५.	उपचार खर्च सुविधावापत मासिक रुपमा सम्बन्धित कर्मचारीवाट रु. ५००.०० र सोहि वरावरको रकम सरकारवाट थप गरी रु. १,०००.०० कर्मचारी सञ्चय कोषमा जम्मा गर्ने व्यवस्था मिलाउने।
6.	रासन नपाउने कर्मचारीलाई हाजिर भएर कार्यालयमा काम गरेको दिनको दैनिक रु. १००.०० का दरले खाजा भत्ता उपलब्ध गराउने व्यवस्था गर्नुपर्ने ।
7.	सार्वजनिक पद धारणा गरेका ब्यक्तिका सन्ततिलाई सरकारी विद्यालयमा पढाउन प्रोत्साहन गर्ने र त्यस्ता सन्ततिलाई मासिक रु. १,०००.०० का दरले शैक्षिक प्रोत्साहन भत्ता उपलब्ध गराउनु पर्ने ।
8.	सञ्चार खर्चलाई मितव्ययी गर्न नेपाल टेलिकमले उपलब्ध गराउने Corporate User Group को प्याकेज खरिद गर्ने र त्यस्तो सुविधाको लागि मासिक रु. ५००.०० सञ्चार खर्च वापत उपलब्ध गराउने व्यवस्था गर्नुपर्ने 
9.	सवारी साधन सुविधा नपाउने तथा एकिकृत परिवहन सुविधा नलिने कर्मचारीलाई मासिक रु. २,०००.०० यातायात खर्च वापत उपलब्ध गराउने व्यवस्था गर्नुपर्ने।
10.	निजामती सेवा ऐन, २०४९ को दफा ७३ (ख) मा व्यवस्था भएको कर्मचारीका लागि योगदानमा आधारित कल्याण कोष संचालन गर्ने र उक्त कोषमा मासिक रुपमा सम्बन्धित कर्मचारी वाट रु. १००.०० र सोहि बरावरको रकम सरकारले थप गरि कर्मचारी हित प्रवर्द्धनका कार्यक्रम सञ्चालन गर्नुपर्ने।
11.	निजामती कर्मचारीहरुको पोशाक भत्ता बृद्धि गरी रु. १५,०००.०० पुर्र्याउदै राष्ट्रसेवक कर्मचारीहरुले लगाउने पोशाक अनिवार्य रुपमा नेपाली उद्योगवाट उत्पादित कपडाको प्रयोग गर्ने व्यवस्था गर्नुपर्ने ।
12.	निजामती कर्मचारीहरुको घरविदा १८० दिन भन्दा वढी सञ्चित भएमा सञ्चित घरविदा वापतको रकम वार्षिक रुपमा भुक्तानी गर्नुपर्ने ।
गैह्र मौद्रिक पक्ष
1. एकीकृत परिवहन सेवालाई थप ब्यवस्थित गर्न एउटै निकायवाट उक्त सेवा सञ्चालन गर्नु पर्ने र सो सुविधा क्रमश प्रदेश राजधानीमा पनि विस्तार गर्ने व्यवस्था गर्नुपर्ने ।
2. सरकारी कार्यालयमा नयाँ सवारी साधन सकभर खरिद नगर्ने र खरिद गर्नु पर्दा विद्युतिय सवारी साधन खरिद गर्ने व्यवस्था मिलाउनु पर्ने ।
3. सवारी साधन प्रत्येक १०वर्षमा विस्थापित गरी नयाँ सवारी साधन दिने व्यवस्था गर्ने । सवारी साधन पाउँने कर्मचारी अवकाश हुँदा सवारी साधनको ह्रासकट्टी पछिको मूल्य वा खरिद मुल्यको वीस प्रतिशत जुन वढी हुन्छ सो रकम बुझाई सम्वन्धित कर्मचारीले सो सवारी साधन लिन पाउने व्यवस्था गर्नुपर्ने ।
4. नेपाल सरकारले गठन गरेको खर्च पूनरावलोकन आयोग २०७५ को सिफारिस बमोजिमका विकास समिति, प्रतिष्ठान जस्ता संस्थाहरु क्रमश खारेज गर्दै जानुपर्ने।
5. कर्मचारी सञ्चय कोष तथा नागरिक लगानीकोष जस्ता निकायवाट रु. १ करोड सम्मको विमा शुल्क सम्वन्धित कर्मचारीवाट व्यहोर्ने गरी प्रिमियममा आधारित घरजग्गा खरिद तथा आवास निर्माण र सोहि बमोजिम सवारी साधन खरिदको लागि सवारी कर्जा उपलब्ध गराउने व्यवस्था गर्नुपर्ने।
6. सुरक्षा निकायका कर्मचारी र निजामती कर्मचारीहरु वीचमा न्यूनतम आधारभुत तलवमान समान पदका लागि समान रुपमा निर्धारण गर्नुपर्ने।
7. राष्ट्रसेवक कर्मचारीहरुलाई हाल तोकिएको ग्रेडको सिमा विस्तारै हटाउने र ग्रेड रकम शुरु तलव स्केलको ५ प्रतिशत हुने गरी कायम गर्ने ।
8. हाल पेन्सन पाईरहेका कर्मचारीको लागि छुट्टै पेन्सन कोषको व्यवस्था गरि सोहि कोषवाट आर्जित रकमवाट निबृतिभरण लगायत अन्य सुविधाहरु भुक्तानी गर्ने व्यवस्था गर्नुपर्ने ।
9. कर्मचारी संचय कोष, नागरिक लगानी कोषवाट कर्मचारीको आवास निर्माणको लागि हाल प्रदान गर्दै आएको कर्जाको आकारलाई वढाई सहुलियत पुर्ण व्याजदरमा कर्जा प्रदान गर्नु पर्ने ।
10. निजामती कर्मचारीहरुको आधिकारिक ट्रेड युनियनको निर्वाचन यथाशिघ्र गर्ने व्यवस्थाका लागि आवश्यक वजेट विनियोजन गर्नुपर्ने ।
11. रेमिटेन्सको कारोवारलाई हुलाक मार्फत गर्न लगाई रेमिटेन्सलाई सरकारी प्रणालीमा ल्याउनु पर्ने ।
12. सरकारी गोष्ठी, सेमीनार तथा बैठकहरु सम्पन्न गर्दा मितव्यीता अपनाउनु पर्ने ।
13. कर्मचारीलाई कार्यालय समयमा व्यवसायिक संघ/संस्था, गैह् सरकारी संस्था, दातृ निकायका गोष्ठी/सेमिनार लगायतका अन्य अनौपचारिक समारोहमा जान रोक लगाउनु पर्ने ।
14. निवृतिभरणमा पर्ने ठुलो चापलाई कम गर्नको लागि कर्मचारीको अवकाशको उमेर क्रमश बढाउदै जानुपर्ने।
15. निजामती अस्पतालको सफल अभ्यासलाई अनुसरण गर्दै यस किसिमको सेवा सुविधा तीनै तहमा कार्यरत कर्मचारीहरुलाई उपलब्ध गराउने व्यवस्था गर्नुपर्ने।
16. प्रदेश र जिल्लास्तरमा रहेको सरकारी अस्पतालहरुसँग समन्वय गरी निजामती अस्पतालको सुविधा सोहि क्षेत्रवाट प्रदान गर्ने व्यवस्था गर्नुपर्ने ।
17. कर्मचारीका लागि तालिम छात्रवृति, अध्ययन, अवलोकन भ्रमणमा लक्षित वर्गका कर्मचारीलाई प्राथमिकता दिनुपर्ने ।
18. सरकारद्धारा अगाडि वढाएको कालिकोट जिल्लामा निर्माणाधीन फुकोट कर्णाली जलविद्युत आयोजनालाई राष्ट्रसेवक हाइड्रो नामाकरण गरी सबै राष्ट्रसेवकहरुको शेयर लगानीमा सञ्चालन गर्नुपर्ने ।
19. न्यायपालिकाको आर्थिक स्वतन्त्रताका लागि न्यायिक कोष ऐन २०४३ लाई कार्यान्वयनमा ल्याउनु पर्ने।
20. अति कार्यवोझ भएका कार्यालयहरुको वर्गीकरण गरी त्यस्ता कार्यालयहरुबाट प्रदान गरिने सेवा सुविधालाई सिफ्टमा सञ्चालन गरिनुपर्ने ।
21. जोखिमयुक्त काममा खटिएका सबै कर्मचारीहरुलाई जोखिम भत्ता र फिल्डमा काम गर्ने कर्मचारीलाई फिल्ड भत्ता उपलब्ध गराउनुपर्ने ।
22. निजामती सेवा पुरस्कारको राशिलाई समयानुकूल बृद्धि गर्दै जानुपर्ने ।
23. निजामती सेवा नियमावलीमा भएको कार्यसम्पादन प्रोत्साहन कोषलाई कार्यान्वयनमा ल्याउनु पर्ने ।
24. हुलाक सेवाको पुनःसंरचना गरी E-Commerce,  द्रुतडाँक र हुलाक वचत बैक पुन संचालन गर्नुपर्ने ।
25. नेपाल सरकारले अस्थायी, करार र ज्यालादारीमा कर्मचारी भर्ना गर्दा सरकारद्धारा तोकिएको न्यूनतम पारिश्रामिक उपलब्ध गराउनुपर्ने ।
26. हाल संचालनमा रहेका निजामती विद्यालयको क्षमता विस्तार गर्दै यस्ता विद्यालयहरु अन्य प्रदेश स्तरमा स्थापना गर्नुपर्ने ।



	रामचन्द्र अधिकारी
महासचिव
	भवानी न्यौपाने दाहाल
अध्यक्ष


वोधार्थ -
१) 	श्रीमान् मुख्य सचिवज्यू, संयोजक तलव भत्ता पुनरावलोकन समिति,  प्रधानमन्त्री तथा मन्त्रिपरिषद्को कार्यालय, सिहदरवार ।
२) 	श्रीमान् सचिवज्यू, अर्थ मन्त्रालय, सिहदरवार ।
३) 	श्रीमान् सचिवज्यू, संघीय मामिला तथा सामान्य प्रशासन मन्त्रालय, सिहदरवार ।
४)	श्री पेसागत महासंघ नेपाल, राष्ट्रिय समिति, थापाथली, काठमाडौं ।

